
МАЙСТЭРНЯ “ДЛЯ ЧАГО ЧАЛАВЕК ЖЫВЕ НА ЗЯМЛІ?”

Т.А.Клокава, настаўнік беларускай мовы і літаратуры

ДУА “Палачанская сярэдняя школа Маладзечанскага раёна”
МЭТА:  - шляхам аналізу прачытаных раздзелаў засяродзіць увагу на вобразах інтэлігентаў—прыхльнікаў актыўнай жыццёвай пазіцыі і носьбітаў мяшчанскай псіхалогіі; выявіць імкненне аўтара паказаць галоўнага героя ў дачыненнях з разнастайнымі людзьмі; вылучыць станоўчыя  рысы Лабановіча як прадстаўніка перадавой часткі беларускай інтэлігенцыі;

                  -удасканаліць навыкі супастаўлення, параўнальнай характкрыстыкі герояў, падбору неабходных цытат-аргументаў; развіваць уменне аналізаваць учынкі героя, бачыць матывацыю паводзін;

                 - развіваць уменне працаваць у групе, развіваць уважлівасць да аўтарскіх характарыстык і ацэнак, навыкі дыялагічнага і маналагічнага маўлення;
                - выхоўваць цікавасць да асэнсавання вечных праблем жыцця.

ХОД УРОКА

1. ІНДУКЦЫЯ

НАСТАЎНІК:  “Для чаго чалавек жыве на зямлі?”—найбольш цікавіла Лабановіча. Ён настойліва шукаў на яго адказ. Прама ці ўскосна на гэтае вызначальнае пытанне адказваюць фактычна ўсе персанажы трылогіі “На ростанях”. А ўвогуле, праблема сэнсу чалавечага жыцця хвалюе ўсіх людзей, і асбліва надзённая яна для моладзі.


Сёння мы ўсвядомім погляд Я.Коласа на вечнае пытанне пра сэнс жыцця, параўнаем са сваімі ідэаламі, задумаемся над гэтай актуальнай праблемай, зразумеем яе значэнне для кожнага чалавека.

ВУЧАНЬ чытае верш М.Багдановіча “Жывеш не вечна, чалавек…”

ГУТАРКА

-Як характарызуецца той чалавек, якому рупіць знайсці адказ на такое пытанне?

2.  САМАКАНСТРУКЦЫЯ

Стварэнне асацыятыўнага рада

Для чаго чалавек жыве на зямлі? │
3. ПЕРШЫ ВЫБАР

Вучням прапануецца выбраць галоўнае слова і  скласці з ім сказ.

4. САЦЫЯКАНСТРУКЦЫЯ

Праца ў групах.

Група 1.

-Які адказ на пытанне Лабановіча дала бабка Мар’я? Зачытайце і растлумачце яе пазіцыю.

- Ці падабаецца яна вам?

- Прадстаўце мэту жыцця бабкі Мар’і ў выглядзе малюнка-сімвала.

Група 2.

· У чым бачыцца сэнс жыцця хатовіцкаму настаўніку Саханюку?

· Ці выклікае гэты ідэал асуджэнне?

· Чаму тады ні Лабановіч, ні аўтар, ні чытач не ставяцца да Саханюка з сімпатыяй?

· Прадстаўце мэту жыцця Саханюка ў выглядзе малюнка-сімвала.

Група 3.

-  Ідэал жыцця памочніка пісара Дубейкі--….. (працягніце сказ)

- Дайце ацэнку такой пазіцыі.
- Прадстаўце мэту жыцця Дубейкі ў выглядзе малюнка-сімвала.

Група 4.

· Што адказаў лепшы сябар Лабановіча Турсевіч? 

· Чаму такі адказ не задаволіў Лабановіча?

· Прадстаўце мэту жыцця Турсевіча ў выглядзе малюнка-сімвала.

5. САЦЫЯЛІЗАЦЫЯ

Прадстаўленнне вынікаў работы груп.

6. РАЗРЫЎ

ПРАБЛЕМНЫ ДЫЯЛОГ:

· Якую формулу выводзіць Лабановіч, паназіраўшы за жыццёвымі ідэаламі мясцовай інтэлігенцыі? ( Атрымаць найбольшую асалоду для сябе ад жыцця).

· Чаму ж тады формула Турсевіча не задаволіла Лабановіча? Здаецца ж, прыгожыя, высакародныя мэты ставіць ён—жыць дзеля дабра, для служэння праўдзе, каб быць карысным для іншых? ( З біяграфіі Турсевіча мы ведаем, што ён пачынаў сваю працу ў Цельшыне, працаваў добра, яго паспелі ацаніць людзі як настаўніка і асобу. Між тым, пры першым зручным выпадку Турсевіч пакідае Цельшына, вёсачку, закінутую сярод балот Палесся, і перабіраецца на Случчыну. Пройдзе час, і Турсевіч кіне і гэтую пачатковую школу і пачне рыхтавацца да паступлення ў настаўніцкі інстытут. Яго ўчынкамі кіруе клопат не пра іншых, а пра сябе).
· Чаму Лабановіч не прымае тых, хто, здавалася б, жыве па агульным, усвядомленым ім самім законе? ( Галоўны герой паказаны ў развіцці. Яго ідэалы мяняюцца, але тое, што вызначае сутнасць яго як асобы, застаецца нязменным).

7. ДРУГІ ВЫБАР

8. ТВОРЧАСЦЬ.

Паспрабуйце акрэсліць жыццёвае крэда Андрэя Лабановіча.

9. АФІШЫРАВАННЕ 

Прыкладны адказ: 

1. Абавязак перад народам і Радзімай.

2. Прафесійны абавязак.

3. Унутраная патрэба  пошуку, пастаянная праца над сабой.
4. Прага ісціны.

5. Трывога за стан роднай мовы.

6. Быць карысным свайму народу і Радзіме.

9. РЭФЛЕКСІЯ

· Чым узбагаціў вас урок?

· Ці блізкія вашы ідэалы да ідэалаў галоўнага героя? Іншых герояў?

· Дапоўніце асацыятыўны рад новымі паняццямі

10. ДАМАШНЯЕ ЗАДАННЕ

Вывесці “формулу” свайго сэнсу жыцця і прадставіць яе ў выглядзе малюнка-сімвала.
Дзяржаўная ўстанова адукацыі

“Мінскі абласны інстытут развіцця адукацыі”

Метадычная распрацоўка ўрока беларускай літаратуры

ў 9 класе

“Якуб Колас. Аповесць “У палескай глушы”. 

Майстэрня “Для чаго чалавек жыве на зямлі?”

Настаўнік беларускай мовы і літаратуры

ДУАСА “Сярэдняя школа № 2 г. Маладзечна”

Клокава Таццяна Адамаўна

Мінск 2012

ЗАЯЎКА

На ўдзел у абласным конкурсе метадычных распрацовак

урокаў беларускай літаратуры

“Пад знакам Купалы і Коласа”

1. Клокава Таццяна Адамаўна

2. Першая кваліфікацыйная катэгорыя, стаж—13 гадоў

3. Настаўнік беларускай мовы і літаратуры

4. ДУАСА “ СШ № 2 г. Маладзечна”

5. 8029 7645993, klokoff.mitya@yandex.ru
6. беларуская літаратура

7. 9 клас

8. “Якуб Колас. Аповесць “У палескай глушы”. 

Майстэрня “Для чаго чалавек жыве на зямлі?”

9.педагагічная майстэрня
“02” красавіка 2012 года                                                   Т.А. Клокава
